
هوناس جەمال یاریزانی تۆپی فوستاڵی یانەی سەورە:

هیوام گەیشتنە بە ئاستی میسی و 
بەرزكردنەوەی ئاڵای كوردستانە لە دەرەوە

وەرزش لە پارێزگای سلێمانی لە ئاستی كچان 
كچە  بینیوە،  بەخۆیەوە  باشی  بەرەوپێشچوونێكی 
وەرزشكارانی ئەو شارەش بەتایبەتی لە یارییەكانی 
ئێستادا  لە  ناوەو  باشیان  هەنگاوی  پێی  تۆپی 
كچانی ئەو شارە بۆ تیپەكانی دەرەوەی شارەكانیان 
یاری دەكەن، یەكێك لە كچە یاریزانە بەتواناكانیش 
)هوناس جەمال(ـە كە لەدایكبووی ساڵی 2001ی 
ئافرۆدێت  یانەی  لە  پێشووتر  و  سلێمانیە  شاری 
یاری كردووە، بەڵام ماوەیەكە وازی لە ریزی یانەكە 
نایابی  خولی  نوێ  وەرزی  بۆ  ئەمساڵ  هێناوەو 
یانەی  لەگەڵ  گرێبەستی  كوردستان  فوتساڵی 
سەورە كردووە، ئەو كچە یاریزانە بە ئاستە بەرزەكەی 
هەموو لایەكی سەرسام كردووە و خاوەنی چەندین 
هەردوو  لە  یانەكەی  لەگەڵ  شایستەیە  ئەنجامی 
عێراقیش،  و  كوردستان  فوتساڵ  نایابی  خولی 
كردو  ئاراستەی  پرسیارێكمان  نزیكەوە چەند  لە 
ئەویش بەمجۆرە وەڵامی پرسیارەكانی گۆڤاری 

گوڵانی دایەوە.

تۆپــی  یــاری  ئاســتی   *
كوردســتان  لــە  فوتســاڵ 

دەبینــی؟ چــۆن 
پێم  رادەیەك  تا   -

ئەوەم  بەهیوای  و  باشە 
زیاتریش گرنگی پێ بدرێت لە شارەكانی كوردستان.
چەنــد  تــا  كــەم  پاڵەوانیەتــی  ئەنجامدانــی   *  
دەبێتــە هــۆكار بــۆ ئــەوەی ئاســتی ئــەم یارییــە پێــش 

نەكەوێــت؟
دەبێتە  پێموایە  كەم  پاڵەوانیەتی  ئەنجامدانی   -
بە  هەستكردنیان  و  یاریزانان  ساردبوونەوەی  هۆی 
كاریگەری  ئەوەش  وەرزشەكەیان،  بە  گرنگینەدان 

خراپی لەسەر یاریزانان دەبێت.
لــەو  ئــەوەی  بــۆ  بكرێــت  چــی  باشــە  پێــت   *

بچــن؟ بەرەوپێــش  كچــان  یارییــەش 
و  یاریزانان  بە  بدرێت  زیاتر  گرنگی  باشە  پێم   -
بدرێت  زیاتر  هەوڵی  بكرێن،  بەردەوام  هاوكاری 
دابینكردنی  لە  پێدانیان  گرنگی  و  مەشقكردن  بۆ 

پێداویستییەكان.
* گرفتــی یارییەكانــی تۆپــی فوتســاڵ زیاتــر لــە 

چیــدا دەبینــی؟
- گرفتی ئەم یارییە زیاتر دابین نەكردنی پێداویستی 
پێویستە بۆی و هیواداریشم رێز لە ماندووبوونی راهێنەر 

و یاریزانان بگیرێت.
* ئایا لە یانەیەك گرێبەستت پێشكەش كراوە؟

- تا ئێستا نەخێر.
یاریزانێــك  كچــە  وەكــو  خــۆت  داهاتــووی  بــۆ   *

چیــت؟ بەنیــازی 
لە  بهێنم  بەدەست  بەرز  بڕوانامەیەكی  ئاواتەخوازم   -
بواری خوێندنەكەمدا و بەردەوام بم لە بواری وەرزش و 

هونەردا.
بــە  پشــت  یانــەكان  ئــەوەی  لەگــەڵ  چەنــد  تــا   *

ببەســتن؟ بیانــی  یاریزانــی  و  راهێنــەر 
- هەرگیز لەگەڵ ئەوە نیم، چونكە لە نێو شارەكانی 

كە  هەن  بەتوانامان  لاوی  و  كچ  چەندین  كوردستاندا 
ئەگەر گرنگییان پێ بدرێ، باشترین دەبن .

بەرپرســی  لایەنــی  بــۆ  پێشــنیارت  و  داواكاری   *
چییــە؟ وەرزشــی 

كە  وەرزشی  بەرپرسی  لایەنی  لە  داواكارم   -
گرنگییەكی زیاتر بدەن بەم وەرزشە و هەق  بدرێ بە 
راهێنەران و پاشان یاریزانان لە رووی داراییەوە رێز لە 

ماندووبوونیان بگیرێت.
* خەونی وەرزشیت وەكو یاریزانێك چییە؟

بە  بوون  و  میسی  لیونێل  ئاستی  بە  گەیشتن   -
بەرزكردنەوەی ئاڵای كوردستان  و  یاریزانێكی جیهانی 

لە دەرەوە.
كوردســتان  هەڵبــژاردەی  نیــت  ئــەوە  بەهیــوای   *
یاریزانانــی  لــە  بیــت  یەكێــك  تــۆش  و  دابمــەزرێ 

كــە؟ هەڵبژاردە
- زۆر بە پەرۆشم ئەوە یەكێكە لە خەونەكانم كە بتوانم 

ببمە یاریزانی هەڵبژاردەی كوردستان.
عێــراق  فوتســاڵی  تۆپــی  هەڵبــژاردەی  لــە   *

كــراوی؟ وا دا
- نەخێر، تاكو ئێستا بانگهێشت نەكراوم.

* بە چ یاریزانێكی جیهانی سەرسامیت؟
- یاریزانی فوتساڵی بەرازیلی فالكاو.
* ئەگەر شتێكت ماوە لە كۆتاییدا؟

و  بدەن  وەرزشكاران  بە  گرنگی  زیاتر  هیوادارم   -
بۆ  بكرێت، زۆر سوپاس  یاریزانان  بەردەوامی  خزمەتی 
گۆڤاری گوڵان كە خزمەتی بەردەوام دەكەن لە بواری 

بەسەركردنەوەی وەرزشوانان.

رۆژنامەی بێڵدی ئەڵمانی باشترین پاڵێوراوی یانەی 
بایرن میونیخ بۆ جێگرتنەوەی یۆب هاینكس ئاشكرا 

دەكات.
یانەی  ئەڵمانی،  بێڵدی  بەپێی هەواڵێكی رۆژنامەی 
پێشووی  راهێنەری  تۆخێلی  تۆماس  میونیخ  بایرن 
یۆب  جێگرتنەوەی  بۆ  دۆرتمۆندیان  بروسیا  یانەی 

هاینكس دەستنیشان كردووە.
ماوەی  لە  ئەنشیلۆتی  كارلۆ  دوورخستنەوەی  دوای 
لەگەڵ  گرێبەستی  میونیخ  بایرن  یانەی  رابردوودا، 
ئەمساڵ  وەرزی  تا كۆتایی  واژووكرد  یۆب هاینكس 

دەبێتە راهێنەری یانەكە.
تۆماس تۆخێلی تەمەن 44 ساڵ دوای دووركەوتنەوەی 
لە راهێنەرایەتی یانەی بورسیا دۆرتمۆند لە كۆتایی 
وەرزی رابردوودا تا ئێستا پۆستی راهێنەرایەتی هیچ 

یانەیەكی وەرنەگرتووە.

بایرەن میونیخ
جێگرەوەی یۆب هاینكسی 

دەستنیشان كرد

فیلیپ کۆتینهۆی بەرازیلی و یاریزانی یانەی لیڤەرپوڵ، 
لە پێناوی یانەی بەرشلۆنەدا یانەی پاریس سانت جێرمان 

رەتدەکاتەوە.
رۆژنامەی سپۆرتی ئیسپانی بڵاویکردووە لەچەند رۆژی 
مووچەیەکی  جێرمان  سانت  پاریس  یانەی  رابردوودا 
تا  کۆتینهۆ  بەردەم  خستووەتە  خەیاڵییان 

پەیوەندی بە یانەكەیان بكات.
بڵاویشیکردووە  سەرچاوە  هەمان 
یانە  داوای  کۆتینهۆ 
ی  کە یسییە ر پا
و  رەتکردووە 

یانەی  لە  جگە  راگەیاندووە  کارەکانی  بەڕێوەبەری  بە 
گفتوگۆ  دیکەدا  یانەیەکی  هیچ  لەگەڵ  بەرشلۆنە 

نەکات.
یانەی بەرشلۆنە هاوینی رابردوو هەوڵی زۆریدا گرێبەست 
لیڤەرپوڵ  یانەی  بەڵام  بکات،  کۆتینهۆدا  لەگەڵ 
رەتیکردەوە دەستبەرداری یاریزانەکەی ببێت، لە ئێستاشدا 
یانەکەی  لەگەڵ  کۆتینهۆ  سەرچاوەیەک  چەند  بەپێی 
رێگەی  زستانەدا  گواستنەوەی  لە  تاوەکو  رێککەوتووە 

رۆیشتنی پێبدەن.
یانەی  بڵاویکردووە  هەواڵەکدا  لەکۆتایی  سپۆرت 
بەرشلۆنە لەگەڵ هاوتاکانیان لە یانەی لیڤەرپوڵ لەسەر 

نرخی گواستنەوەی کۆتینهۆ لە گفتوگۆدان.

ناوی  ئەڵمانیا  هەڵبژاردەی  راهێنەری  لۆف  یواكیم 
پاڵێوراوانی بۆ بردنەوەی نازناوی جامی جیهانی 2018ی 

روسیا ئاشكرا دەكات.
یواكیم لۆف پێشبینی ئەوە دەكات هەڵبژاردەی بەرازیل 
دەستەبەركردنی  بۆ  هەڵبژاردەكەیەتی  ركابەری  بەهێزترین 

نازناوی مۆندیالی داهاتوو.
كە  لەوەكردووە،  تەئكیدی  لێدوانیدا  چەندین  لە  لۆف 
یاریزانانی هەڵبژاردەی بەرازیل بەتەواوی ساڕێژی برینی 

كردووە  رابردوویان  مۆندیالی  گەورەكەی  شكستە 
نازناوی  بردنەوەی  پاڵێوراوی  بەهێزترین  و 

مۆندیالی 2018ن.

هەڵبژاردەكانی  لە  هەریەكە  مانشافت  راهێنەرەكەی 
بە  ئەرژەنتینی  و  ئینگلتەرا  و  فەرەنسا  و  ئیسپانیا 

پاڵێوراوی بەهێز ناوبردووە و رایگەیاندووە نازناوی 
مۆندیال لە نێوان ئەو هەڵبژاردانە و ئەڵمانیا و 

بەرازیلدا دەبێت.
هێرشبردنی  هێڵی  ئەرژەنتین  دەڵێت:  لۆف 
بڕوا پێنەكراوە، ئیسپانیا تا ئێستاش بەهێزە، 
بەرازیل هێزی بەدەستهێناوە، نابێت فەرەنسا 

و ئینگلتەراش لەیاد بكەین.

یواكیم لۆف هەڵبژاردە پاڵێواروەكان
بۆ بەدەستهێنانی جامی جیهانی 2018 دیاری دەكات

كۆتینهۆ

دوای ئەوەی یەكێتی تۆپی پێی عێراقی بڕیاری زیادكردنی ژمارەی یانەكانی خولی نایابی 
ئەم وەرزەی عێراقی دەركرد، یانەی سلێمانی وەكو یانەیەكی باشووری كوردستان چانسی 
بۆ  خۆی  كەوتۆتە  یانەكە  كارگێڕی  ئێستاشدا  لە  پێدرا،  خولەكە  بۆ  گەڕانەوەی 
ئەوەی تیپێكی تۆكمە دروست بكات بۆ دووبارە بەهێز بوونەوە لە خولی نایابی 
سەرجەم  بۆ  نەبێت  ئاسان  و  خولەكە  لە  قورس  ژمارەیەكی  ببێتە  و  عێراقی 
تیپە بەشداربووەكان، كارگێڕی تیپەكە لە یەكەم كاری بە فەرمی گرێبەستی 
یانەی  و  عێراق  هەڵبژاردەی  پێشووی  یاریزانی  مەحموود  حەیدەر  لەگەڵ 
خولی  لە  بكات  یانەكە  مەشقی  سەرپەرشتی  ئەوەی  بۆ  مۆركرد  زەورا 
نایابی عێراقی، لە ئێستاشدا ئەو راهێنەرە كە خاوەنی چەندین بڕوانامەی 
بۆ  بەتوانایە  یاریزانی  ژمارەیەك  كۆكردنەوەی  خەریكی  راهێنەرییە  نێودەوڵەتیی 
یانەی سلێمانی بۆ ئەوەی بە بەهێزی بچنە نێو كێبڕكێیەكانی خولەكە، كارگێڕی 
ئامادەبوونی  بە  رۆژنامەوانی  كۆنگرەیەكی  لە  فەرمی  بە  سلێمانیش  یانەی 

سەرۆكی یانەكە راهێنەری تازەی یانەكەی بە دەزگا راگەیاندنەكان ناساند.

دوای ئەوەی قەیرانێكی سەختی دارایی رووی لە هەرێمی كوردستان كرد كە بووە هۆی ئەوەی 
عێراق  باشووری  و  ناوەڕاست  یانەكانی  لەلایەن  كوردستان  بەتواناكانی  یاریزانە  لە  ژمارەیەك 
بكرێنە ئامانج بۆ ئەوەی لەم وەرزی خولی نایابی عێراقی سوود لە تواناكانیان ببینن، یەكێك 
بەفەرمی  ئێستا  ئاراز كەلاری و  بە  ناسراوە  ئاراز مستەفایە كە  یاریزانانە  لەم كوڕە 
بۆ ماوەی دوو وەرز گرێبەستێكی لەگەڵ یانەیەكی باشووری عێراق مۆركردووەو 
ئاراز مستەفا بۆ گۆڤاری گوڵان گوتی:  یانەی مینا،  لەبارەی چوونیشی بۆ 
»چەند گرێبەستێكم بۆ هاتبوو لەلایەن یانەكان لە نێو هەموویانەوە یانەی مینا كە 
یانەیەكی بەتوانای عێراقییە بۆ ماوەی دوو وەرز بە فەرمی گرێبەستم لەگەڵیان 
كردووەو دەمەوێت لەگەڵ ئەو یانەیە هەرچی لەتوانام بێت پێشكەشی بكەم، تاكو 
ئێستاش كە لە شاری بەسرام، هیچ گرفتێكم بۆ دروست نەبووە و، یانەی مینا 

ئەم دوو  لە ماوەی  خاوەن هاندەرێكی زۆری وەرزشییە و دەمەوێت 
ساڵەی داهاتوو هەرچی هەبێت بتوانم ئەنجامی شایستە لەگەڵ 

دڵخۆشكەر  ئەنجامی  بتوانم  و  بكەم  پێشكەش  یانەیە  ئەو 
بەدەست بهێنم.« گوتیشی: »یاریزانی كوردی تریشمان 

لەگەڵە بۆ من كارێكی باشە بە یەكەوە دەتوانین 
خزمەتی باش بە یانەی مینا بكەین.: لەبارەی 
هەولێریش  پێشمەرگەی  لەگەڵ  گرێبەستی 

گوتی: »گرێبەستم لەگەڵ پێشمەرگەش هەیە 
و تەنیا بۆ خولی نایابی كوردستانە، بەڵام جارێك خولی 

كوردستان دیاری نەكراوە و چالاكییەكانیش وەستاون.

سلێمانی و حەیدەر مەحموود رێككەوتن

ئاراز مستەفا مینای هەڵبژارد

یانەیەكی كوردی گەیشتە خولی نایابی سوید
یانەی داڵكوردی وڵاتی سوێد یەكێكە لە یانە كوردییەكان كە لە خولی پلەیەكی سویدی ناسراو بە سوپێرتتان 
یاری دەكات، ماوەی چەند وەرزێكە بە ئاست و ئەنجام توانیویەتی ئاستێكی بەرز لە خولەكە پێشكەش بكات، 
یانەكە بە لۆگۆی كوردستان و ئاڵای كوردستان و هاندەرێكی زۆری وەرزشی بەردەوام لە خولەكانی سویدی 
گەشاوەتەوە، هاندەرە كوردستانییەكانیش لە پشتگیریكردن لە تیپەكە بەردەوام بوون و یانەكەش بۆ یەكەمجار 
خۆی گەیاندە خولی پلە نایابی یانەكانی سویدی دوای ئەوەی لە گەڕی 29ی خولی پلە یەكی سویدی 
لەسەر یاریگای دۆمنارڤسڤالنی تایبەت بە یانە كوردییەكە  لە یانەی گایس گۆتێنبێرگی سوێدی بردەوە 
بە تاكە گۆلێكی یاریزان )راوێژ لاوان( یارییەكەی بە سوودی خۆی كۆتایی پێهێنا، دوای سەركەوتنی لە 
یارییەكەش هاندەرانی كوردی تاراوگە بە ئاڵای كوردستان و لۆگۆی یانەكەیان رژانە نێو یاریگا و خۆشی 
و شادیی خۆیان دەربڕی، ئەوەش بۆ یەكەمجارە كە یانەیەكی كوردستان بە ئاڵای كوردستان خۆی بگەیەنێتە 
ریزی یانە پلە نایابەكانی وڵاتێكی ئەورووپی، یانەكەش جیاواز لەوەی كە یانەیەكی كوردییە و كۆمەڵێك 
یاریزانی كوردی پارچەكانی كوردستانی لە خۆی كۆكردۆتەوە، بەردەوام بە ئاڵای كوردستان لە یاریگاكانی 
وڵاتی سوید بوونیان هەبووە، یانەكەش لە ئێستاوە پلانی بۆ خولی نایابی سویدی داناوە بۆ ئەوەی بە ئاسانی 
قۆناخی داهاتوو كە خولی نایابە ئەویش ببڕێت و بتوانێ خۆی بگەیەنێتە ریزی یانە پاڵەوانەكانی ئەوروپا و 
لەوێش ئاڵای كوردستان لەو خولە گەورەی ئەوروپا بشەكێتەوە. جێگای ئاماژە پێكردنە ئەم یانەیە لە ساڵی 

2004 لە وڵاتی سوید دامەزراوە.


